
Доллар — 62,74

Евро — 63,77
Валютёйы аргъБоныхъёд Хурыскаст — 04,30

Хурныгуылд — 19,40Боны дёргъ — 15,10
Республикёйы гидрометцентр куыд хъусын кёны, афтёмёй абон, 7 июлы, нё

СПОРТИВОН ФИДИУЁГ

Уёззау атлетикё

АДЁЙМАГ ЁМЁ ЙЁ АРХАЙД

“Иран” кусы ёнтыстджынёй

НЁ АХУЫРГЁНДТЁ

Адёймаджы зёрдё хицён дуне у

КЁСУТ НОМЫРЫ:

ССёёррддыыггоонн ккъъёёввддаа...... 
ссоойй уу..

ЕПХИТЫ Тётёри

ДДДДззззыыыыррррддддыыыы   ффффаааарррр нннн

Зындгонд куыд у, афтёмёй
2022 азы дыккаг
ёмбисён газеттё
ёмё журналтё ра-
фыссыны кампа-
нийы сёйраг ёмгъ-
уыд июны кёрон
ахицён. Иннё хёт-
тытау ныр дёр
"Рёстдзинад"-ы иу-
зёрдион кёсджытё
рафыстой сё уарзон
газет.
Фёлё “Уёрёсейы

пост”-ы уынаффёйё
“Рёстдзинад” ра-
фыссён ис ацы
мёйы ёмбисмё дёр
(ёрмёст ёй газеткёсёг исын райдай-
дзён 1 августёй фёстёмё). 2022 азы
дыккаг ёмбисён газет "Рёстдзинад"
рафыссыны аргъ у 1249 сомы ёмё 38
капеччы, адёмы льготон къордтём чи
хауы, уыдонён та газет рафыссён ис
асламдёрёй, ома, 1021 сомы ёмё 50
капеккёй. 
Уымёй уёлдай, газет рафыссён

ис мыхуырон фёрёзтё уёйгёнён
киосктём дёр. Уыцы киосктё “Ног
бон” ёрбынёттон сты Дзёуджы-
хъёуы: Мёскуыйаг уынг, 21 ёмё
Марковы уынг, 20”а“ номырты. Уы-
имё, уыцы киосктём газет рафыс-

сыны аргъ у дыууё хат-
ты къаддёр,
ома, “Рёстдзи-
над” 6 мёймё
рафыссён ис 660
сомёй, (3 мёй-
мё — 331 сомёй,
иу мёймё та —
110 сомёй).
Ахём фёткёй чи
спайда кёна, уы-
доны сё газет
ёрвылбон исын
хъёудзён кио-
сктёй. 
Нё зынаргъ газет-

кёсджытё, Ирысто-
ны истори, ирон

адёмы ёгъдёуттё, ирон ёвзаг, ирон
фысджыты, нывгёнджыты уацмыстё
зонын уё кёд фёнды ёмё, нё рёз-
гё фёсивёд сё мадёлон ёвзаг уар-
зой ёмё йё ахуыр кёной, уымё кёд
бёллут, уёд,  уё хорзёхёй, рафыссут
газет "Рёстдзинад". Ёмё ёхсёз
мёйы дёргъы алы хёдзармё дёр
хёсдзён ног хабёрттё, зонгё уё
кёндзён, Ирыстон ёмё Уёрёсейы
царды цы ивддзинёдтё цёуы, уыдо-
нимё, дзурдзён уын нё ивгъуыды, нё
абон ёмё нё сомбоны тыххёй.
Алы ирон хёдзарён дёр — газет

"Рёстдзинад"!

“Рёстдзинад” — 
2022 азы дыккаг ёмбисён

Редакци

Рауагъдонты царды
диплом райсын у ёнё-
мёнг ёхсызгон цау. Уыцы
хъуыддагмё алы студент
дёр фёбёллы, цалынмё
ахуыр фёкёны, уёдмё.
Цёгат Ирыстоны медици-

нон колледжы дёр иу бо-
ны хуызён аивгъуыдтой
сё ахуыры азтё. Фёс-
тейы аззадысты сёйраг
фёлварёнтё, фёлё ал-
кёддёр мысдзысты сё
ахуыры азтё, сё уарзон
ахуыргёнджыты. 
Дипломтё райсыны бон

студенттё цы ёхсызгон
ёнкъарёнтё ёвзарынц,
уыдон ницёимё ис аба-
рён. Ёмбарынц, ёрцыд
рёстёг колледжён хёрз-
бон зёгъынён, ёмё ног
царды фёндагыл дарддёр

акъахдзёф кёнынён. Уы-
мё гёсгё, сёйрагдёр у,
равзёрст дёсныйадыл ма
фёфёсмон кёнын, ёдзух
зонындзинёдтыл кусын
ёмё сё фылдёр кёнын,
бёззон уёвын.

Рауагъдонтё, ахуыр-
гёнджытё ёмё ныййар-
джытён арфё ракодта ме-
дицинон колледжы дирек-
тор Реуазты Таймураз.
Бузныг загъта, пандемийы
рёстёг граждайнаг бёрн-
дзинад чи равдыста,
бархионтё чи сси, рын-
чындётты дохтырты фарс-
мё чи ёрбалёууыд ёмё
рынчынты чи ирвёзын
кодта, уыдонён.

— Мё зынаргъ рауагъ-
донтё, абон мёхицён

стыр кадыл нымайын, сы-
махён, профессионалон
ахуырады тыххёй диплом-
тё кёй райстат, уый фё-
дыл раарфё кёнын. Не
'ппёт дёр ёй ёмбарём,
уё царды цы ахсджиаг
къахдзёф акодтат, уый.
Ёз цин кёнын ёмё сё-
рыстыр дён, уёхицён
царды цы фёндаг рав-
зёрстат, уый адёмён ёх-
хуыс кёнынимё баст кёй
у, уымёй. Уё хёс у адё-
мы цард ирвёзын кёнын
кёй у, уый. Цалынмё цё-
рат, уёдмё уё дёсны-
йадыл уё зёрдётё макуы
сивут, — загъта уый.
Реуазты Таймураз арфё

ракодта ахуыргёнджытён
ёмё йё хёдивджытён,
студентты бёрзонд про-
фессионалон цёттёдзи-
надён ёппёт фадёттё
дёр кёй сарёзтой, ёмё
цёстуарзонёй сё зонын-
дзинёдтё ёрыгон фёси-
вёдён кёй лёвар кодтой,
уый фёдыл.
Арфёйы ныхёстимё

раныхас кодта директоры
хёдивёг Моргуаты Азё
дёр. Уый зёрдё бавёрд-
та, рауагъдонтё аккаг ме-
дицинон кусджытё кёй
суыдзысты, уымёй.

— Бахъуыды кёнут,
сёйрагдёр у зиан ма
'рхёссын. Уё къухы ис
тёккё зынаргъдёр —
адёймаджы цард. Амонд-
джын ут!, — загъта уый.

451 суинаг медицинон
ёмё фармацевтон кусё-
гёй 52 райстой сырх
дипломтё.

Нё уацхёссёг

Медицинон колледжы

Цёгат Ирыстоны медицинон колледжы кад-
джын уавёры студенттён лёвёрд ёрцыдысты
профессионалон медицинон ёмё фармацевтон
ахуырады тыххёй дипломтё.

Дипломтё — 
фидёны дохтыртён

Ныхас дзы цыдис, ёрё-
джы Цёгат Ирыстоны цы
тыхджын къёвдатё ёр-
цыд, уыдоны фёстиуджы-
тё аиуварс кёныныл.

Арёх кёй уарыд, стёй
Терчы дон чи ёфсады, уы-
цы цъититё тайын кёй
райдыдтой, уый аххосёй
цёугёдётты ёмвёзад
бирё фёуёлдёр.

— Горётгёрон районы
коллекторы ёмё Терчы
сёрты автомобилон хиды
фидёрттё хъыгдард бай-
йёфтой. Фыдбылызы фёс-
тиуджытё уайтагъд иу-
варсгонд цыдысты. Бацар-
хайын хъёуы, цёмёй фи-
дёны ахём уавёртё
къаддёр уой, — загъта
Дзанайты Барис.
Ёнёнхъёлёджы уа-

вёрты министрады цё-
гатирыстойнаг управле-
нийы хицау Александр

Хоружий куыд фехъусын
кодта, афтёмёй ёрдзон
фыдбылызты аххосёй Но-
гиры хъёуы расидтысты
ёнёнхъёлёджы уаг-

ёвёрд. — Хуыр дур кё-
цёй исынц, уыцы карьеры
къултё доны бын фесты,
горёты канализацийы
коллектор бахъыгдардта,
стёй дуры куыст кём кё-
нынц, уыцы цехы къултё
ёрызгъёлдысты. Уавёр-
мё дарддёр кёсён нал
уыдис ёмё Теркён, уёз-
зау техникёйы ёххуысёй,
йё донвёд баивтой ра-
хизфарсмё, стёй, фондз
тоннёйы йё уёз кёмён
у, ахём ёфсён-бетон
блоктёй коллектор бафи-
дар кодтой. Куыстытё
дарддёр цёудзысты, —
загъта Александр Хоружий.
Хицауады Сёрдар ба-

фёдзёхста, Горётгёрон

районы уавёрмё лёмбы-
нёг ёркёсын.

— Республикёйы Сёргъ-
лёууёг нын нё размё
хёс сёвёрдта. Абон цы
фарстатыл дзырдтам, уы-
дон иууылдёр баст сты
цёрджыты ёдасдзинади-
мё. Уымё гёсгё сё аиу-
варс кёнын хъёуы рёвдз
ёмё ёнёкъуылымпытёй
— загъта Дзанайты Барис.
РЦИ-Аланийы Ёрдзон

фёрёзтё ёмё эколо-
гийы министрадён,
Росводресурсы фёзуатон
филиалён бафёдзёхста,
цёмёй иумёйагёй
бацёттё кёной нё рес-
публикёйы ёппёт цёу-
гёдёттён сё донвёд ра-
сыгъдёг кёныны куысты-
ты пълан. Цёмёй фарста
лыггонд ёрцёуа, пад-
дзахадон ёххуыс уа, уый
тыххёй та ёвёстиатёй
бацёттё кёнын хъёуы
бёлвырдгёнён гёххёт-
тытё. Бафёдзёхстой йё
Доны ресурсты федера-
лон агентады цёгатирыс-
тойнаг филиалы хицау
Тобойты Аланён.

Нё уацхёссёг

Ёрдзон фыдбылыз 

РЦИ-Аланийы Сёргълёууёг Сергей
МЕНЯЙЛОЙЫ уынаффёйё, нё республи-
кёйы Хицауады Сёрдар ДЗАНАЙТЫ Барисы
разамындёй уагъд ёрцыд Ёнёнхъёлёджы
уавёрты ёмё зынгсирвёзтёй бахъахъхъёны-
ны республикон къамисы ёмбырд.

Тыхджын къёвдаты
фёстиуджытё

Ёппётдунеон ёхсёна-
дон змёлд "Иры Стыр Ны-
хас" зёрдиаг арфётё кё-
ны Ирыстоны цёрджытён
цёгатёй хуссармё, нё
дард ёмбёстёгтён Хе-
тёджы Уастырджийы боны
фёдыл!
Нё фыдёлты рёсугъд

ёмё кадджын бёрёгбон
нём ёрбацыд ёнусты
сёрты ёмё уый у нё адё-
мы удварны хёзна, нё иу-
дзинады нысан!
Алы ирон хёдзары дёр

сцёттё кёндзысты сё
сыгъдёг кувинёгтё,
куывддонтё цёудзысты
Тымбылхъёды дзуармё,
Дунесфёлдисёгмё табу
кёндзыстём ёмё дзы кур-
дзыстём сабырдзинад, ёнёниздзинад, бёркад, амонд ёмё рухс фидён нё
кёстёртён, фёдзёхсдзыстём ыл нё хъайтар ёфсёддонты!
Нё зынаргъ ёмзёххонтё! Нё сыгъдёгзёрдё куывдтытё фехъуысёнт Хуыцаумё

ёмё уыл бёрёгбоны арфётё дзёбёхёй ёрцёуёнт! Фёрнджын ёмё амонд-
джын ут! 
Хетёджы Уастырджийы хорзёх уё уёд!

ЕНАЛДЫТЫ Хъазыбег,
Ёппётдунеон ёхсёнадон змёлд "Иры Стыр Ныхас"-ы 

координацион советы сёрдар

Арфётё

Ёмбырды архайджыты ныхасмё гёсгё, регионы
хуымзёххыты фёзуат у 23 мин гектары. Зёххы хёйтты
тыххёй фиддонтё районты администрацитён чи фиды,
уыцы зёхкусджытё  хъалонтё кёй нё фидынц, уый ах-
хосёй республикёйы бюджетмё 80 милуан сомы не
'рбафтыд.
Хицауады Сёрдары хёдивёг Ёгъуызарты Мурат

бынёттон хиуынаффёйады оргёнтён бахаста зёхх
хаццоны райсёг адёмимё ёмбарынгёнён куыст
бакёныны фёндон, ацы адём сёхи цёмёй регистра-
ци скёной хъалонты оргёнты. Ныхас цёуы Ёрыдоны,
Горётгёрон ёмё Кировы районтыл.

Нё уацхёссёг

Хъёууон хёдзарад

Хъалонтё фидын хъёуы
Цёгат Ирыстоны Хицауады аппаратон ёмбырды

архайджытё куыд фехъусын кодтой, афтёмёй нё рес-
публикёйы мин зёхкусёгёй фылдёр зёххы хёйттё
хаццоны райсыны тыххёй хъалонтё нё фидынц.

Уыцы ёууёл хынцгёйё, УФ-йы Ёнёнхъёлёджы
уавёрты министрады РЦИ-Аланийы Сёйраг управле-
ни республикёйы цёрджытём фёсидт, цёмёй
хёстёгдёр бонты уой уёлдай къёрцхъус, уымён
ёмё тёвд боныхъёды аххосёй тёссаг уыдзён
ёрдзон зынгсирвёзтытё ёрцёуынёй.
Министрады специалисттё курынц, цёмёй алчи-

дёр бёстон ёххёст кёна зынгсирвёзтёй ёдасдзи-
нады домёнтё.
Уыимё, ахём ёмё ёндёр ёнёнхъёлёджы уа-

вёртё сёвзёргёйё, ёвёстиатёй бадзурын хъёу-
дзён оперативон-ирвёзынгёнёг службёмё ахём
номыртёй: "112" ёмё "101" (чырёг телефонёй),
"01" (стационарон телефонёй).

Нё уацхёссёг

Ёнёнхъёлёджы уавёртё

Зынгсирвёзтытёй 
тёссаг у

Фёстаг бонты бёрёг куыд у, афтёмёй къёвда-
тё иуцасдёр фёсыкк сты, уёлдёфы температурё
бёрзонддёр кёны. Уёлдайдёр та — Мёздёджы
район ёмё республикёйы иннё быдираг рётты.

Ёвёджиау номарён

Ацы хабар фехъусын кодта Цёгат Ирыстоны Национ
политикё ёмё ёддагон бастдзинёдты министрады
пресс-службё.

"Ёвёджиау номарёны композици арёзт у алыхуы-
зон адёмыхёттыты минёвёртты иугёнёг 30 цырт-
дзёвёнёй. Номхыгъдмё хаст ёрцыдысты Минигали
Шаймуратов, Рихард Зорге, Александр Маринеско,
стёй не 'мзёххон, Советон Цёдисы дыууё хатты ёмё
Манголы Адёмон Республикёйы Хъёбатыр Плиты
Иссёйы таурёгъон нёмттё", — фыст ис хъусынгё-
нинаджы.
Башкирийы цёрёг Хасан Идиятуллин кёй сфёл-

дыста, уыцы композици ёрбынёттон Иглины районы
Улу-Телякы хъёуы Ёфсымёрон адёмты хъёбатырты
аллейы.

Нё уацхёссёг

Не ‘мзёххонён —  
стыр кад

Башкирийы байгом Советон Цёдисы дыууё хатты
Хъёбатыр, ёфсады инёлар Плиты Иссёйы бюст.

ХХееттёёдджжыы УУаассттыыррдджжииййыы
ббёёррёёггббоонн

Дзёуджыхъёуы Тер-
чыфалейы районы проку-
ратурё зылынгёнён хат-
дзёг сфидар кодта,
Фёскавказы бёстётёй
иуы цёрёджы ныхмё цы
уголовон хъуыддаг арёзт
ёрцыд, уый.
Гуырысхойаджы азым-

джын кёнынц Уёрёсейы
Уголовон кодексы 322-ём
статьяйы 2-ём хайы
("Уёрёсейы Федерацийы
паддзахадон арёныл
ёнёзакъонёй ахизын")
бындурыл.
Слестгёнджытё куыд

раиртёстой, афтёмёй
амынд нёлгоймаг, Уёрё-
сейы уёвгёйё, 2014 азы
сарёзта администрати-
вон ёгъдаухёлд. Ахём
ёнёзакъон мийы тыххёй
нёлгоймаджы Уёрёсейё
федде кодтой. Уымёй
уёлдай, нёлгоймагён
фехъусын кодтой, нырёй
фёстёмё йын Уёрё-
сейы Федерацимё ёрба-
цёуён кёй нал ис, уый
тыххёй уынаффё. 
Фёлё фёстёдёр

нёлгоймаг, йё ном ёмё
паспорт баивгёйё, но-
гёй цалдёр хатты ёр-
бафтыд Уёрёсемё. Фё-
лё радон хатт Уёрёсейы
Федерацимё ёрбацёуын
куы афёлвёрдта, уёд ёй
контролон-уадзён пунк-
тыл баурёдтой ёмё йын
йе 'цёг ном сбёлвырд
кодтой. Фёстёдёр гуы-
рысхойаг йё азымыл ба-
саст.
Ныр уголовон хъуыддаг

ёркёсынмё ёрвыст ёр-
цыд Дзёуджыхъёуы Со-
ветон районы тёрхондон-
мё. 

РЦИ-Аланийы 
Прокуратурёйы
пресс-службё

Цёстфёлдахёг 

Арёны сёрты
ёнёзакъонёй

хизыны 
бар нёй

Дзёуджыхъёуы адми-
нистрацийы арёзт кад-
джын ёмбырды скъолатё
иттёг хорз бёрёггёнён-
тимё кастфёуёг 148
адёймагён радтой сыгъ-
зёрин майдантё.
Хёрзиуджытё чи райс-

та, уыцы лёппутё ёмё
чызджыты 'хсён уыдысты
Донбассёй нём ёрба-
цёуёг Виктория Ко-
шель ёмё Каринё
Крот. Майдантё радты-
нён нымадтой канд ахуы-
рады кёронбёттён бё-
рёггёнёнтё нё, фёлё
Иумёйаг паддзахадон
фёлварёны ёвдисёнтё
дёр. Скъолатё иттёг
хорз бёрёггёнёнтимё
кастфёуёг лёппутё
ёмё чызджытё кё-
ронбёттён аттестацийы
рёстёг дёр равдыстой
нывыл зонындзинёдтё.
Ёмбырды архайгёйё,

нё республикёйы Пар-
ламенты Сёрдары хёди-
вёг Гутнаты Аслёнбег,
ахуырады министр Алы-
бегты Эллё, Фёсивёды
хъуыддёгты комитеты
сёрдар Джусойты Рус-
лан, Дзёуджыхъёуы му-
ниципалон сконды  сёргъ-
лёууёг Икъаты Руслан-
бег ёмё горёты адми-
нистрацийы сёргълёу-
уёджы фыццаг хёдивёг
Дзоблаты Зураб фёси-

вёдён раарфё кодтой.
Хицауиуёггёнёг адёй-
мёгтё скъоладзаутё
ёмё сё зондамонджы-
тён ёнтыстдзинёдты
тыххёй бузныг загътой.
Ацы хабар фехъусын

кодта Дзёуджыхъёуы ад-
министрацийы пресс-
службё.

Нё уацхёссёг

Бынёттон 
хиуынаффёйад

Сыгъзёрин
майдантё —
хуыздёртён

Курсытё  "Уазёгуар-
зондзинады индустрийы
менеджмент"-ы арёнтём
гёсгё программё арёзт
ёрцыд "Гастрономон
афёдзы афон"-ты дунеон
фестивалы бындурёвё-

рёг Мёрзойты Ната-
льяйы хъёппёрисёй
(2010 азёй арёзт цёуынц
Парижы, Канны, Бакуйы,
Мёскуыйы, Монакойы
ёмё ёндёр бёстёты)
иумёйагёй Цёгат Ирыс-
тоны паддзахадон универ-
ситет, Уёрёсейы адёмон
хёдзарады академи ёмё
Уёрёсейы Президенты
паддзахадон службёимё.

Программё "Уазёгуар-
зондзинады индустрийы
менеджмент" арёзт у ёх-
сёз хёдбар хайё, баст
сты кёрёдзиимё хъуы-
дымё гёсгё ёмё арёз-
той ёнёхъён комплекс.

Ацы ахуырадон прог-
раммёйы ахадындзинад
ис уый мидёг, ёмё рес-
публикё Цёгат Ирыстоны
2030 азмё хъуамё арёзт
ёрцёуой цыппар егъау
проекты туристон къабаз
уёлдёр ёмвёзадмё си-
сынён. 
Уый у туристон-рекреа-

цион комплекс "Мамы-

сон", туристон кластер
"Хёххон Дыгур", темати-
кон "Аланыстоны парк",
туристон-реакреацион
комплекс "Къёхтысёр". 
Ёнёхъёнёй уыцы

проектты инвестициты
аргъ слёудзён 23 мил-
лиард сомёй фылдёр
ёмё ратдзён республи-
кёйён 3600 кусён бына-
ты. 

Дыккаджы та, Уёрё-
сейы Федераци санкциты
уавёрты кёй ис, уый до-
мы республикёйы мидёг
туризм тынгдёр рапа-
рахат кёнын. 
Специалисттё цёттё

кёныны профессионалон
программёйыл бакуыс-
той Уёлдёр ахуырады
федералон паддзахадон
стандарты бындурыл.

Программёйы нысан у
менеджеры профессиона-
лон зонындзинёдты рай-
рёзтыл бакусын. 
Ёхсёз хайё конд прог-

раммё "Уазёгуарзондзи-
нады индустрийы менедж-
мент"-ы хъуыдымё гёс-
гё, баст сты кёрёдзи-
имё ёмё аразынц ныры
сёргълёуджытён уазёг-
уарзондзинады къабазы
зонинаг комплекс.
Хуынд уазджыты ‘хсён

уыдысты ресторан "Grand
Cru"-йы францаг хёринаг-
гёнёг, Мишлены стъа-
лыйы сырх гиды номхёс-
сёг Давид Эммерле,
профессор, биологон нау-
кёты доктор, Дунеон
энергоинформацион нау-
кёты академийы акаде-
мик, Европёйаг бёгёны-
фыцыны уёнг Мёрзойты
Аркади, сён кёныны ду-
неон эксперт Татьянё
Манн-Пахмутова, Мёс-
куыйы отел "Метрополь"-ы
генералон директор Ма-
ринё Скокова, Мёрзой-
ты Наталья.
Курсыты кёронбёттё-

ны Ирыстоны хёринаг-
гёнджытё сё разамонёг
Давид Эммерлеимё са-
рёзтой гастрономон фынг
ресторан "Премьер"-ы. 

ЦЁГЁРАТЫ Эльмирё

Къам систа
МЁРЗОЙТЫ Наталья

“Уазёгуарзондзинады индустри”

Фысымуат ёмё рестораны 
лёггадгёнджыты ахуыртё

Фыццаг хатт Уёрёсейы къуырийы дёргъы цыдысты
ресторанты ёмё фысымуётты бизнесы архайджыты ду-
неон ахуыртё. Сё ёмархайджытё уыдысты зындгонд
специалисттё Францёй ёмё Уёрёсейё.

Ирайнаг зёхкусёг 
Нё ныхасы сёр чи у,

уый райгуырд 1953 азы 5
январы Ираны хъёуы.
Куыд базыдтам, афтёмёй
ардыгёй никуы никёдём
ацыдис, ам байрёзт ёмё
йе 'ппёт царды дёр кусы

йё радтёг зёххыл. Куыд
йё фыдыфыд ёмё йё
фыд, афтё Хасанбег дёр
чысылёй фёстёмё ссис
зёхкусёг. 

"Нё зоныс Ираны исто-
ри? Нё фыдёлтён бар
куы радтой хёхбёстёй
быдырмё ралидзынён,
уёд цалдёр лёджы раз-
дёр рарвыстой, кём цёр-
дзысты, уыцы бынат хорз у
ёви ёвзёр, уыдёттё ба-
зонынмё. Йё фарсмё уы-
дис паддзахвёндаг, ныр та
федералон фёндаг хуый-
ны. Ёрвыст лёгтё сёхи
цёстытёй федтой дзадж-
джын быдыртё, хъёуён
бындур ёвёрд кём ёрцы-
даид, уый ёдде хёлхёл-
гёнгё уадис кёсаджы
цёсты хуызён ирд цёугё-

дон, дарддёр та айтынг
хъёд. 
Иу ныхасёй, хёххон лё-

джы царды цыдёриддёр
хъуыд, уыдон ам уыдысты.
Уымё гёсгё "разсгар-
джытё" куы раздёхтысты,
уёд сё фарстой: "Цёй,
куыд у уым?” Уыдон дёр
дзуапп радтой: "Йё ран".

Ирон ёвзагёй тёлмацгон-
дёй уый амоны "фёрныг
бынат". Фёстёдёр та уы-
рыссагау ссис "Иран". 
Ам алёмёты диссаджы

ёрдз ис, ёмё дзы хорз
адём дёр цёры. Уый ёп-
пёты чысылдёр хъёу у
Цёгат Ирыстоны быдырон
хайы — ёдёппёт дзы ис
100 хёдзары, йё цёрджы-
тё та сты  500 адёйма-
джы", — гъе ахём фез-
дёхт мын историмё са-
рёзта ме 'мныхасгёнёг.
Ёппёт ацы 30 азы дёр-

гъы Фидараты Хасанбег,
стыр хёзнайау, хъахъхъё-
ны, зёхкусёг хёдзарад
"Иран"-ён хор ёмё дзи-
дзайы куыстадён 1992 азы
15 июлы Кировы районы
депутатты Советы уынаф-

фёйё зёххы исбонады
бары тыххёй цы ёвдисён-
дар лёвёрд ёрцыд, уый.
Йё хъёууонхёдзарадон
зёххытё уёд ёмё ныр
дёр сты 25 гектары. Ха-
санбег уыдис, республи-
кёйы фыццагдёр зёхку-
сёг-фермерон хёдзарад
чи сарёзта, уыцы сёрён-
тёй иу. Уымёй уёлдай ма
у, республикон АККОР-ён
бындур чи ёрёвёрдта,
уыдонёй дёр иу.
Фидёны хъёууонхёдза-

радон кооперативы сёргъ-
лёууёг дёсаздзыдёй
фёстёмё зыдта, йё цард
цёимё сбётдзён, уый.
Уымё гёсгё, скъола каст
фёуыны фёстё сфёнд
кодта хъёууонхёдзарадон
дёсныйёдтё райсын.
Ссис механик ёмё зо-
отехник, дарддёр та йём
фёсидтысты Советон ёф-
сады рёнхъытём. 

Дыууё азы службёйы
фёстё Фидараты Хасан-
бег ёрыздёхт сёхимё
ёмё каст фёцис Хёххон
паддзахадон аграрон уни-
верситет. Ёрыгон агроном
разамонёджы фёлтёрд-
дзинад райста уёды бы-
нёттон колхоз "Рёстдзи-
над"-ы сёрдары бынаты.

Дзуапп 
фёсарёйнаг 
джитъритён

Фёстёдёр ралёууы-
дысты ивгъуыд ёнусы 90-
ём фёлдурёджджын аз-
тё. Фидаратё дыууё ёф-
сымёрёй бинонты ныхасы
бауынаффё кодтой зёхку-
сёг-фермерон хёдзарад

байгом кёнын ёмё хал-
сарты куыст райдайын. Би-
нонты амалхъомад фё-
рёстмё, ёппёт куыстытё
дёр сё бёрны кёй уы-
дысты, уый руаджы. 
Хасанбег мысы уыцы

рёстёг: "Халсартё ёлхё-
нёг нё уыд, продукцийы
ёргътё дёлёмё хау-
дысты, фёсарёйнаг чы-
сыл джитъриты бын кёй
фестём, уый тыххёй. Мах
та зайын кодтам ёппёт-
дёр, цыдёриддёр зад нё
зёххыл: хуссайраг пъами-
дортё, джитъритё, бол-
гайраг цывзы, харбызтё,
неситё. Ацы халсартё фаг
уыдысты иу бинонтён”. 
Ёнёхъён бонтё иумё

ёрвыстой быдыры: Хасан-
бег йё къай Еленёимё,
фырттё Хъазыбег ёмё,
Тамерланимё, чызджытё
Алинё ёмё Аидёимё,
кёд сывёллёттё уёд чы-
сыл уыдысты, уёддёр.
Халсартё зайын кодтой
гом зёххыл. 

"Кусгё кодтам бирё,
фёлё нём уёлдай пайда
ёмё ёфтиаг нё хаудис.
Хатгай-иу суанг бахъуыд
100 ёххуырст кусёджы
дёр райсын. Уымён ёмё
халсартё рувын, тыллёг
ёфснайыны куыстытё ён-
цон не сты, ёмё архайын
хъуыд ёрвылбон. Фёлё
рёстёг уыд ахём, ёмё-
иу хатгай халсартё уёй
кёнынёй цы ёфтиаг райс-
там, уый нё фаг кодта ёх-
хуырст адёмён мызд ба-
фидынён дёр. Базармё-
иу аластам 5-7 тоннёйы
джитъритё ёмё-иу сё
ласын бахъуыд фёстёмё.
Импортимё ерысхъом уё-
вын уыдис тынг зын. Хъёу-
ты цёрджытём та алы хатт
дёр уыдис сёхи халсар-
тё. Ивгъуыд ёнусы 90-ём
азты афтё уыдис, ёмё-иу
нё бахъуыд ёфстёуттё
исын дёр", — дзуры фи-
дёны юбиляр.
Иухатт куы уыд, уёд

Хасанбег бауынаффё код-
та, зёгъгё, кёд сём за-
йёгойты куыстад ис, уёд
хъуамё уа фосдарынад
дёр, сё бинонты фаг уёд-
дёр. Кёцыфёндырдём
хъуыды кёнгёйё дёр фо-
сён холлаг бирё задис.
Уёд уый дёр сфёнд кодта
хъёууонхёдзарадон цё-
рёгойтё дарын. Райда-
йёнты уал балхёдта фёй-
нё дёс сёры фыстё ёмё
хъуццытё, дарддёр та
байтыдта холладжы куль-
турётё.

(Кёрон 4 фарсыл)

Адёймаг ёмё йё архайд

Ацы мёй хъёууонхёдзарадон куыстадон коопе-
ратив "Иран" бёрёг кёндзён йё 30-азон юбилей.
Бындур ёрёвёрынёй фёстёмё уымён йё сёрдар
у ФИДАРАТЫ Хасанбег. Куыд бынёттон цёрёг
арф уидёгтимё, уый тынг бирё уарзы йё чысыл
райгуырён бёстё ёмё нын, йё бинонтё амал-
хъомадыл куыд ныххёцыдысты, канд уый тыххёй
ёнахуыр диссаджы хабёрттё нё ракодта. Ныртёк-
кё цы бирёкъабазджын хёдзарады сёргъы лёууы,
уый ёппёты стырдёр у Кировы районы ёмё Рес-
публикё Цёгат Ирыстон-Аланийы барёнтём гёсгё
нымад у рёстёмбисыл. 
Хасанбег нын радзырдта, скёсёйнаг ном Иран

кёуыл ёвёрд ёрцыд, уыцы райгуырён хъёуы исто-
рийы тыххёй дёр.

"Иран" кусы 
ёнтыстджынёй

Ацы аз штабы хёстё
фёфылдёр уыдзысты.
Уым ёхсёнадон организа-
цитё, эксперттё ёмё
партитё ёвзардзысты
компанийы ёппёт къёп-
хёнты цыд ёмё сёвзёр-
гё лыггёнинаг цаутё.
Цёттё кёндзысты цёст-
дарджыты, уыдон ёрвыст
цёудзысты ёрмёст ёв-

зарён участоктём нё,
фёлё фёзуатон ёмё
округон къамистём дёр,
ома, сё бон архайын уы-
дзён уёлдёрлёууёг къа-
мисты куысты дёр. Ёхсё-
надон цёстдарджыты аха-
дындзинад рёзы, кёны
хъомысджындёр ёмё
свёййы ёвзёрстыты цы-
ды ёнёфёхицёнгёнгё
хай, уымён ёмё ёххёст
кёны ёхсёнады домён-
тё, цёмёй ёвзёрстыты
рёстёг ма ёрцёуа ёгъ-
даухёлдтытё хъёлёстё
нымайыны онг, — дискус-
си гом кёнгёйё, бафип-
пайдта Цёгат Ирыстоны
Ёхсёнадон палатёйы
сёрдар Нинё Чиплако-
ва.

"Мах хорз хъуыды кё-
нём 2018 азы Уёрёсейы
Федерацийы Ёхсёнадон
палатё ёмё регионалон
палатёйён бар куы фёци
сё цёстдарджытён ёв-
зёрстыты архайынён,
уёд Уёрёсейы ёхсёна-
дон цёстдарджытён цы
стыр ахадындзинад уыд,
уый. Паддзахадон Думё-
мё ёмё семё иумё
Уёрёсейы субъектты хи-
цауады ёххёстгёнёг
ёмё закъондёттынады
оргёнтём ёвзёрстыты
рёстёг Уёрёсейы ёвза-
рён системё, рёстёджы
домёнтём фидар ёрлёу-
гёйё, цы хъомыс рав-
дыста, уый. Фидаргонд
ёрцыд ёхсёнадон цёст-
дарды архайд. Политикон
ёгъдауёй никёй фарс
хёцгёйё, Ёхсёнадон
штаб ссис граждайнаг
хъёппёрисады скъола.
Цёстдарджыты ёвзарыны
хъуыддаг уыд ёмё баз-
зайдзён сёрибар ёмё
ёргомёй. Мах ахём хат-
дзёгтё кёнём, уымён
ёмё уынём: ёрмёст
цёстдарджытё сты граж-

дайнаг ёхсёнады цымы-
дисты фарс ёмё лёууынц
граждёнты ёвзарён бар-
тё хъахъхъёнджытёй", —
загъта Нинё Чиплакова.
Ёхсёнадон штаб арёзт

у цалдёр къордёй: хъуыд-
дёгтё ёвзарёг къорд-
мё-иу бацёудзён инфор-
маци ёвзёрстыты рёс-
тёг ёрцёуёг ёгъдау-

хёлдтыты тыххёй, цёт-
тёгонд къорд-иу ёрвыст
ёрцёудзён уыцы ёвза-
рён участокмё хъасты
хъуыддёгтё лыстёг рав-
зарынмё. Уымёй уёлдай
ма кусдзысты видеоцентр
ёмё пресс-центр. Фёс-
таг азты сёхи хорзёй цы
мадзёлттё равдыстой,
уыдонёй пайдагонд цёу-
дзён ацы аз дёр: хъё-

лёстё электронон хуызы
нымайын, ёвзарён учас-
токты видеоцёстдардёй
пайда кёнын, "мобилон
ёвзарёг", электронон-
дёрддзёфмё хъёлёс
кёнын, дыууё боны хъё-
лёс кёнын...
Цёгат Ирыстон-Ала-

нийы Парламенты депу-
татты ёвзёрстытё сты
егъау регионалон ёв-
зёрстытё, 5 азы ём-
гъуыдмё райсдзысты 70
депутаты мандаты. Ёв-
зёрстытё цёудзысты
пропорционалон систе-
мёйё: Парламенты ёп-
пёт депутаттё дёр ёв-
зёрст цёудзысты иугонд
республикон ёвзарён
округёй, ома, партион
номхыгъдтём гёсгё.
Парламентмё бацёу-
дзысты, 5 процентёй
фылдёр хъёлёстё цы
парти райса, уый минё-
вёрттё. Ёвзёрстыты сё

бон архайын уыдзён 29
политикон партийён (уы-
донёй 28 партийё ал-
кёмён дёр республи-
кёйы ис регионалон ха-
йёдтё), уыдонёй 7 пар-
тийы уёгъдгонд сты ёв-
зарджыты хъёлёстё ём-
бырд кёнынёй кандидат-
ты номхыгъд бавдисыны
тыххёй.
Ёвзёрстытё бёрёг-

гёнёг Ёхсёнадон штабы
уёнгтё рахёцыдысты ре-
гионалон Центрон ёвза-
рён къамисы фарс РЦИ-
Аланийы Парламенты рав-
зёрст депутаттё ёмё
республикёйы бынёттон
хиуынаффёйады оргён-
тём ёвзёрстытё дыууё
боны: 10-11 сентябры
хъёлёс кёныны тыххёй.

Ёхсёнады кусджыты хъуы-
дымё гёсгё, дыууё боны
дёргъы хъёлёс кёнын
фарон йёхи равдыста
хорзёй. Ёвзёрстытё бё-
рёг кёныны ёмё цёст-
дарды Ёхсёнадон штабы
куыст ахёсдзён хъёлёс
кёныны бёрёггёнёнтё
официалон ёгъдауёй
сфидар кёныны онг, ома,
сентябры кёронмё.
Цёгат Ирыстоны хъё-

лёс кёныны иугонд бон
ма нысангонд цёуы ёв-
зёрстытё бынёттон хи-
уынаффёйады оргёнтём
150 ёвзарён кампанийы.
Кировы ёмё Мёздёджы
районты сёхи цёттё кё-
нынц муниципалон сконд-
ты Минёвёртты ёмбыр-
ды депутатты ёвзёрсты-
тём.
Районты 6 центры ёмё

80 хъёуы ёвзардзысты
минёвёртты ёмбырдты
депутатты. 62 хъёуы ёв-
зардзысты сёргълёуджы-
тё. Ёдёппёт бацёттё
кёнын хъёуы 900 манда-
тёй фылдёр.

"Ирыстон ёдзухдёр
бёрнондзинад ёвдыста
зынгё политикон архайд-
тыты. 
Ивгъуыд ёвзёрстытё

равдыстой нё граждёнты
зёрдиаг архайд.
Мёнмё афтё кёсы,

ёмё 2022 азы ёвзёрсты-
тё дёр ацёудзысты, куыд
ёмбёлы, афтё.
Ууыл дзурёг у нё граж-

дайнаг ёхсёнады иудзи-
над, бёстёйы Президен-
ты, Уёрёсейы ёфсады
фарсмё ёрбалёуд. Уыцы
патриотон граждайнаг по-
зици абон уёлдай ахсджи-
агдёр ёмё ёххёстгёни-
нагдёр у", — загъта йё
ныхасы кёрон Цёгат
Ирыстоны Ёхсёнадон па-
латёйы сёрдар Нинё
Чиплакова

ХЪАЙТЫХЪТЫ Зёлинё

Ёвзёрстытё

Ёхсёнады политикон айдён
Цёгат Ирыстоны Ёхсёнадон палатёйы байгом Ёхсё-

надон штаб. Уый йё цёст дардзён ёмё бёрёг кёндзён
2022 азы 10-11 сентябры республикёйы Парламенты 7-
ём равзёрст ёмё бынёттон хиуынаффёйады оргёнтём
ёвзёрстытё куыд цёудзысты, уымё.
Штабы уёнгтём конд ёрцыдысты республикёйы Ёх-

сёнадон палатёйы уёнгтё, раззагдёр ёхсёнадон ёмё
ёнёкоммерцион организациты минёвёрттё, ёхсёнадон
хъуыдыйы лидертё, фёлтёрдджын юристтё ёмё ме-
диакъабазы специалисттё.

Рейдты фёрцы рабё-
рёг сты специалистты
ёвастёй ифтонггёрзтё
газуадзён хётёлтимё
баиу кёныны 16 цауы. Ацы
цаутыл арёзт ёрмёджы-
тё барвыстой барадхъахъ-
хъёнёг оргёнтём.

— Мидхъуыддёгты ор-
гёнты кусджытимё иу-
мёйаг рейдтё ахъаз кё-
нынц хъёндзинёдтён цы-
быр ёмгъуыдмё кёрон
сёвёрынён ёмё афтё-

мёй адёмы ёдасдзина-
дён фадёттё саразынён,
— загъта компанийы ми-
нёвар.
Уый тыххёй фехъусын

кодта компани "Газпром
межрегионгаз Дзёуджы-
хъёу"-ы пресс-службё.

Нё уацхёссёг

Профилактикон мадзал

Газы хёдзарад: 
хъёндзинёдтыл — ёргом ныхас 
Радон профилактикон

мадзёлттё ёххёст кён-
гёйё, ёнёххёст бёрнон-
дзинады ёхсёнад  "Газ-
пром межрегионгаз Дзёу-
джыхъёу"-ы специалисттё
Цёгат Ирыстоны Мид-
хъуыддёгты министрады
кусджытимё иумё 400 або-
нентёй фылдёры хёдзёрт-
тё бабёрёг кодтой.

Ахсджиаг фарста

Бакёс, базон

Фидёны ахуыргонд  райгуырд ёмё
хъомыл кодта Мёздёджы районы Но-
вогеоргиевскийы станицёйы. Куы
фембаргё, уёд ахуыр кёнынмё ба-
цыд Веселёйы хъёуы  авдазон скъо-
ламё, фёстёдёр та йё ахуыр  кё-
ронмё ахёццё кодта  Мёздёджы 3-
ём астёуккаг скъолайы.
Йё дарддёры ахуыры фёндёгтё

йё ахуыдтой Хъёууонхёдзарадон
институтмё. Ам каст фёци экономи-
кон факультет.  Ахуырмё зёрдё-
ргъёвд кёй уыд, зонадон ёмё ёхсё-
надон куысты йёхи фёзминагёй кёй
ёвдыста, уый ёнёбафиппайгё нё
фёци ацы ахуырадон артдзёсты раз-
дёры ректор, дардмёуынаг зонд
ёмё рухстауёджы ёппёт миниуджы-
тёй ёххёст Дзанайты Георги.  Йё
фёндёй  Петрён йё царды сёйраг-
дёр бёллицтё баст ёрцыдысты
Хъёууонхёдзарадон институтимё.    

1975  азы, экономикон факультеты
хистёр ахуыргёнёгёй кусгёйё, Га-
ситы Петры снысан кодтой астёуккаг
ахуырады факультеты деканёй. Фё-
куыста дзы 1978 азмё. Уыцы аз ма
райста статистикёйы кафедрёйы до-
центы ном. 1983 азы Петр ёвзёрст
ёрцыд, йё ахуырадон фёндаг кёцёй
райдыдта, уырдём экономикон фа-
культеты деканёй. 1987 азы та — ста-
тистикёйы кафедрёйы сёргьлёууё-
гёй. 1991 азы разамынд лёвёрдта
институты ахуырадон хайён. Ёмё та
ногёй 1992 азы ёвзёрст ёрцыд эко-
номикон факультеты деканёй. 

1995 азы доцент Гаситы Петрён
лёвёрд ёрцыд профессоры кадджын
ном. 

2000  азы йё къухы бафтыд Мёс-
куыйы Тимирязевы номыл Хъёууон-
хёдзарадон академийы иттёг хорз
бахъахъхъёнын докторы диссертаци.

Адёймаг йё дзыллёйён хорзы ба-
цёуыныл куы архайа, ёхсёнад ёмё
адёмы раз ыл цы бёрнон хёс ёвёрд
ис, уый куы зона, адёмты 'хсён хё-
лардзинады ёмё фидыды тёгтё
тауынмё куы тырна, уёд ма уымёй
хуыздёр цы уа! Ацы ныхёстё фида-
рёй зёгъён ис Ирыстоны ёцёг нёр-
тон  фырттёй иу, профессор Гаситы
Петры тыххёй. Уый у зондёй дёр,
миддунейё дёр рёсугьд адёймаг.
Йё удыхъёды баиу сты ирон фарн

ёмё ёфсармы миниуджытё, ёмё
сё цардмё хёссы намысджынёй.
Хорз зёрдёйы хицауён йё

рухсхёссёг зонды фёрцы ирдёй ра-
бёрёг йё курдиат. Йе 'ргом тынг

здёхта ахуырдзауты хъомыладон
куыстмё. Иудадзыгдёр архайдта, цё-
мёй йё ахуырдзаутёй фидёны
рауайа  ёрмёст ахуыргёндтё ёмё
дёсны специалисттё  нё, фёлё ма,
Ирыстон йё сёр бёрзёндты кёмёй
хёсдзён, ахём уёздан, сыгъдёгзёр-
дё лёппутё ёмё чызджытё.
Йё алы азты рауагъдонтё уыдысты

Республикё Цёгат Ирыстон-Аланийы
Хицауады раздёры Сёрдартё Миха-
ил  Шаталов ёмё Тускъаты Тайму-
раз, нё республикёйы хъёууон

хёдзарады раздёры  министр Темы-
раты Виктор. Факультеты арёх уыд
фембёлдтытё, тымбыл фынгтё сту-
денттимё, сё ныййарджытимё алы-
хуызон ахуырадон-хъомыладон темё-
тыл: "Фёлтёрты фембёлд", "Факуль-
тет сё йё сёр бёрзёндты хёссы"
ёмё ёндёртё.
Ирон лёджы куы бафёнда, уёд

ёнёдон ранёй дон рауадздзён,
Петр дёр йё рагон бёллиц сёххёст
кодта, ёмё 2002 азы экономикон фа-

культеты  байгом музей. Уый у рес-
публикёйы уёлдёр скъолаты хайёд-
ты  сёйрмагонд фыццаг  ахём арт-
дзёст. Ис дзы йё историйыл дзурёг
гёххёттытё, ахуыргёндты ёмё
ахуыргёнджыты къамтё, алы азты ам
иттёг хорз чи  ахуыр кодта, зонады,
спорты ёмё аивады алы къабёзты
ёнтыстдзинёдтё чи равдыста, уыцы
студентты  хуызистытё, Кады гёххёт-
тытё, кубоктё. Алы ахуырдзау дёр
хъуамё зона йё факультеты истори,
алы азты дзы чи куыста, ёмё чи ахуыр
кодта, уыдоны", — ахём хъуыдыйыл
хёст у Гаситы Петр.
Адёймаг зондджын ёмё  зёрдё-

ргъёвд куы уа, уёд йё алы хъуыдда-
гёй ёмё къахдзёфёй дёр бёрёг
вёййы. Гаситы Елберды фырт Петры
зонадон ёрмёджыты  къухфыстытёй
мыхуыргонд ёрцыди 136 наукон-мето-
дикон куыстёй фылдёр, уыдонёй 9 —
монографитё. Лёмбынёг дзы рав-
зёрста хъёууон хёдзарады ёмё эко-
номикёйы фарстатё. Йё наукон раза-
мындёй хъахъхъёд ёрцыдысты иу
докторы ёмё дыууын фараст канди-
датон диссертацийы. Уыд диссерта-
цион советы уёнг, ёмё ма ёвзёрст
ёрцыд Уёрёсейы  Аграрон ахуырады
академийы ёцёг уёнгёй (академи-
кёй). 
Уёздандзинад, зонд ёмё зёрдё-

хёлардзинад адёймаджы уды бёстон
бынат куы ‘рцахсой, уёд уый басгуыхы
йё дзыллёйы ёцёг хъёбулёй, сё
ёнувыд лёггадгёнёгёй. Ирыстоны
ахём сёрёнгуырдтёй иу у Гаситы
Петр.
Петр аивад ёмё культурёйыл зёр-

диагёй кёй аудыдта, уый бёрёг у уы-
мёй, ёмё фондз азёй фылдёр уыд
Хъёууонхёдзарадон институты   Адё-
мон кафты сгуыхт  ансамбл "Хохаг"-ы
солист, уыимё ма зарыди героикон
зарджыты къорды. 
Фидарёй афтё зёгъён ис, ёмё

йё фёрцы ацы сфёлдыстадон арт-
дзёстыты кад зынгё кёй фёбёр-
зонддёр.  
Петрён йё цард ёмё фёллойы

фёндаг у, мидисджын чиныгау, хёд-
хуыз ёмё аив. 2007 азы йын нё рес-
публикёйы Хицауад саккаг кодта май-
дан "Ирыстоны намысён". Уымёй
уёлдай ма бирё азты хорзёхджын-
гонд уыди алыхуызон кады гёххётты-
тёй, се 'хсён — Уёрёсейы Федера-
цийы Хъёууонхёдзарадон ёмё хой-
раджы министрады, Цёцёны рес-
публикёйы Парламенты Кады гёх-
хётт, Республикё Кёсёг-Балхъары
Ахуырад ёмё наукёйы министрады
номёй Кады гёххётт ёмё ёндёртё.
Ёрёджы Ирыстоны ёцёг патриот,

уёздан лёг, ирон адёймаджы ном
сыгъдёгёй чи хёссы, уыцы намыс-
джын хистёр Гаситы  Елберды фырт
Петр сбёрёг кодта йё юбилей. Уый
фёдыл ын мёнё ацы ёмдзёвгёйё
зёрдиаг арфё кёнём: 

Нёй нё фыдёлты ныхёстёй
Мёнг, ёппаринаг, зылын.
Ком, дам, фидауы мёсгуытёй,
Мыггаг та — хорз лёгтёй тыхджын.
Ахём гуырдтё махмё — бирё,
Хохау, у бёрзонд сё кад!
Ахуыргёнёгён нё Иры —
Ыстыр кад, намыс ёмё рад.
Абон иу ноггуырды номыл
У мё раныхас, мё зард.
Ахуырад, кёстёрты хъомыл
Сты йё куысты уаг, йё цард.
У зындгонд лёг уый нё Иры,
Аив, райдзаст ‘мё бёрзонд.
Хъазты ма, цёргёсау, зилы
Цыппарыссёдзаздзыд — хёрзконд.
Уарзынц ёй Кёсёг-Балхъары,
Цёцён  ёмё хохы. 
Уёдё уарзон Дагестаны
Йе сгуыхтытё не сты рохы.
Уый Ирыстонён, иронён
Царды аразы цёсгом.
Цёй, зёгьон уын ёй ёргомёй:
Петр Гаситы — йё ном!

ДЖИОТЫ Хъазыбег,
Дзёуджыхъёуы 
администрацийы 
сёргълёууёджы 
уынаффёгёнёг

— Канд Ирыстонёй нё,
фёлё Хъёрёсе-Черке-
сийё, Мёхъёл, Цёцён
ёмё Индийё дёр ёрба-
цёуёг уазджытё се
сфёлдыстадон курдиат
раргом кодтой. Хасавюрт-
мё ёрбацыдыстём ёр-
тын ирыстойнагёй. Ака-
фыдыстём "Симд",
"Ерысы кафт" ёмё “Фё-
сивёдон кафт”. Аивад-
уарзджытён Ирыстон сце-

нёйыл алывёрсыг уагёй
равдисыныл бацархайд-
там, — загъта коллективы
аивадон разамонёг
Бестауты Георги.

Бестауы-фырты ныхас-
мё гёсгё, фысымтё ёп-
пёт уазджытён дёр рад-
той дипломтё ёмё зёр-
дылдарён лёвёрттё. Уы-

мёй уёлдай, фыццаг хатт
ацёуёг фестивалёй сара-
зынмё хъавынц ёрвыл-
азон.

Нё уацхёссёг

Нё ахуыргёндтё

Адёймаджы  
зёрдё хицён дуне у

Адёймаджы зёрдё хицён дуне у. Йё уд ёмё йё зонд та баст сты
йё райгуырён уёзёджы ёрдзимё, хистёрты фарнимё. Уыцы хор-
зёхтё, цёстыгагуыйау, хъахъхъёнгёйё, нё бёстёйы уёлдёр ахуы-
радён ныр 60 азёй фылдёр зёрдиаг лёггад чи кёны, уый у УФ-йы
уёлдёр ахуырады сгуыхт кусёг, экономикон наукёты доктор, про-
фессор ГАСИТЫ Петр. Уый йё бинонтёй рахаста хёрзёгъдаудзи-
над, арф зонд, цёстуарзондзинад ёмё намыс. 

Раздёр-иу алыхуызон мёргътё арёх уыдысты
нё алфамбылай ёрдзон бынётты. Сё зарджытём-
иу адёймаг хъусынёй не 'фсёст. Ныр та мёргъты
хъёлёс хатгай нал фёхъуысы дыргъдёттёй дёр.

Ёмё цы фесты нё базырджын хёлёрттё? Ёви за-
рын нал зонынц?
Ацы фарстытён дзуапп радтын зын нёу. Уёхёдёг

ма ахъуыды кёнут, хъёууонхёдзарадон хуымтё марг-
джын химикаттёй куыд арёх пырхгонд цёуынц, ууыл.
Уёдё дзы дыргъдёттё дёр хъуаг нё вёййынц. Цал-
дёр хатты бёлас маргджын химикаттёй куы бапырх
кёнай, уёд ма йыл маргъ ахстон куыд скёна? Куы дзы
скёны, уёд та йё лёппынтё цагъды фёвёййынц.
Иу ныхасёй, пайдайы ёнхъёл нёхиуыл зиантё дёр

уадзём. Мёргътё алыхуызон зулчъытё ёмё сасктё
цёгъдынц, махёй та сё хорздзинад ферох. Фёстаг
рёстёг сауцъиу, булёмёргъ, дыгоппон, ёндёр цъиу-
тё арёх нал фендзынё хъёдёхгёд рёгътё ёмё
къуылдымты.
Мёргътё канд хуымтё ёмё дыргъдётты нё цагъды

кёнынц. Быдырты зымёгон хёринаг куы нал фёарынц,
уёд сёхи байсынц адёймаджы цёрёнуёттём.  Иуёй-

иу мёргътё, зёгъём, сырддонцъиутё, арёхдёр вёй-
йынц хордётты, хойраджы продуктты ёмё промышлен-
нон товарты скълёдты.
Ацы бёстыхёйтты мыстыты, уырыты, ёндёр ёхсын-

джыты марынён алы хатт дёр ёвёрд цёуынц марг-
джын хостё. Мёргътё дзы фёхъёстё вёййынц, ёмё
сыл цёуы зиантё. Уёдё иуёй-иу ёгёнон цуанёттё
суанг къуырттафон дёр нё ауёрдынц бёлёттё, хиуа-
тё, сырддонцъиутё, ёндёр мёргътё цёгъдыныл. Уы-
мёй уёлдай хъёууон сывёллёттё дёр арёх феха-
лынц цъиуты ахстёттё, сё лёппынты та сын маргё
акёнынц.
Республикёйы иумёйаг ахуырады фылдёр скъолаты

сывёллётты экологон хъомылад нывыл ёвёрд кёй
нёу, ууыл ныхас дёр нёй. Ёз афтё хъуыды кёнын,
ёмё, кёд ёрдз хъахъхъёныныл тыхсём, уёд, фыц-
цаджыдёр, бацархайын хъёуы нё базырджын хёлёрт-
ты ёнёниз цардыл.

ХЫНЦЁГТЫ Анатоли, 
ахуыргёнёг

Цы фесты мёргътё?

Ёвзистсыг 
къёвдатё


Мыд ёмё царв дёр бакъуырынц
Лёджы зёрдё. Дёу агурын.
Цёххыл та ма цёй цёхх хъёуы,
Мё зёрдё дё нё цъёх кёны...

Мё былцъёрттё дём бахордтон,
Мё фынты дёр дёу агуырдтон...
Цы уыдзён, цы, ёнёнхъёлёй
Кёрёдзиуыл куы сёмбёлём?!


Мё сёрмё арв куы фёсонт и,
Фыццаг хатт нёры, 'нхъёлдён.
Ёрхостон дын дё фёсонтё:
"У дурёй мын хъёбёрдёр!"

Уёнт къайны фидар къёсёртё,
Сигёцау — къахёй ихсыд,
Фёлё-иу нё хъёбёрзёрдё
Куыннё кёна, куы ихцыд.

Хуыцау, цёуы дё фёндонёй
Фёлмён къёвда. Цёлхъытё.
Уый — Елиайы бёхуёрдоны
Ёсхъиугё тылд цёлхытё...


Цин кёнын уалдзыгон 'взистсыг кёрдёгдзон къёвдайыл,
Раст, цыма, зёрдё дёр уымён йё хъарм сойы тайы.
Акёс-ма, акёс, куыд мёнё-мёнё кёны уалдзёг,
Арв, дам, куы ныннёра, уёд уыдзён алцыдёр садзён!

Фёлё кёмёдёрты уалдзёг ёппындёр нё хъары,
Зёххёй нё кёнынц ёфсёрмы ёмё мё уый мары, —
Афтёмёй иууылдёр рацыдыстём мах нё зёххёй,
Хорзёй, ёвзёрёй та уымё ёмхуызон ыздёхём...

Цин кёнын уалдзыгон 'взистсыг кёрдёгдзон къёвдайыл,
Раст, цыма, зёрдё дёр уымён йё хъарм сойы тайы.
Схёцдзысты тынгдёр сёхиуыл мё хъёдындз, мё нуры,
Дуры гуыбыны дёр сёвзёрдзён царды гуырдз, дуры...


Иутё — фёдисмё, иннётё — къёбицмё.
Хатт мём афтё фёкёсы, Хуыцау,
Кёд нё хъуыди зёххыл мах ысфёлдисын.
Тобё! Иунёг ды куы дё ёвау.

Мах ёфсад дёр нё басаста агуыры,
Ныр хъёмпыхалыл ауыгъд — нё цард,
Айчы хъузг та ёмбёхсынён агурём.
Цардён ма кёд нё базонём аргъ.

Уёд хъаймёт зёххыл хорз у, йё ёрцыдёй
Нал баззаид нё быныл ёвзёр...
Садзын, садзын фёдисёй хъёлёрдзытё,
Уадз, хёра сё мё фёстё хуыздёр!..


Гутон сывёлдёггай саумёр фёлдахы,
Уайын йё фёстё ёз ауёдзы хаххыл.
Айдёнау сёрттывтой йе 'фсёнтё уымён,
Дзомсёй сё ахафын хаттёй-хатт хуымы.

Бёхён йё дзыхыкъёбёлты хъыррыстёй,
Цыма, мёхи дёндёгтё дёр рыстысты.
Тёнтё, тыхулёфтёй, сератау, змёлынц,
Фёлё мёныл дёр хуыздёр бон нёй мёнё...

Гутоны фындз мын фёбыцёу ис дурмё
Ёмё мё ауёдзёй ахаста зулмё.
Бёх та фёоцани, къёхтё ныццавта,
Раст, цыма, истёмёй фётарсти, афтё...

Рагёй, нё зонын, цы джелбетт, цы хъёд дён:
Кёнё мё куыст фёуа, кёнё — мёхёдёг.
Суадзём нё фёллад, о, ме 'мзиууон лымён,
Не 'вдёлы ахём уалдзёг нё мёлынмё!..


Ма зёгъ: "Хицён сирёй
Иу дзыкка — хуыздёр".
Ауёдзы ёфсирмё
Не смуды куыдз дёр.

Зёрдё цёмё райы,
Уымё 'ххёссы м' арм.
Фёлё не 'хсён зайы
'Нёныгёдёй мард...


Дымгё, дымгё, д' авдёны мё ауз,
Абон дё мё удылхёцёг ды
Базырау мё сёрмё сцёгъд дё гаруз,
Бацёуа мё фёллад цёнгты тых.

Ёз дёуёй куы никёй хъёуын тынгдёр,
Ёмё-иу куы исон, куы, мё уд,
Гъеуёд дёр, мё удылхёцёг дымгё,
Ды мёнён цёстылхёцёг фёу.

Дзагъырдзастёй ма мё ныууадз, хъус-ма,
Кёрдёгыл уёлгоммё хуысгё, ма,
Мён нё фёнды, бандзыг уа ёнусмё
Арвы цъёх мё гом цёстыты дзаг...

Поэзийы уылёнтё 

АБАЙТЫ Эдуард

Аивад

Фестивалы фидён
Цёгатирыстойнаг

адёмон кафты театр
"Ёртхурон" ар-
хайдта дагестайнаг
горёт Хасавюрты
ацёуёг национ
культурёты фести-
вал "Уёрёсейы иу-
дзинад — адёмты
хёлардзинады"-йы.

Саламдёттёг фылдёр цёры
Бостоны (Америчы Иугонд Штаттё) университеты ме-

дицинон центры иртасджыты къорды разамонёг Томас
Перлс ёрцыд ахём хъуыдымё: адёмимё хёларёй чи
цёры, саламджын чи у, уыдон цёрынц фылдёр. Ахуыр-
гёндтё фёрстытё лёвёрдтой, сё иумёйаг рёстём-
бис кар 75 азы кёмён уыд, 246 ахём адёймагмё. Куыд
рабёрёг, афтёмёй уыдон се 'ппёт дёр раст равджы
нё рамёсты вёййынц, зын уавёрты фёдис никуы си-
сынц, зындзинёдтён иннётёй сты фёразондёр.
Ахуыргёндты нымадмё гёсгё, хъуамё алы адёймаг

дёр йё размё сёвёра бёлвырд хёс, уымён ёмё,
дам, йё цард цёмён снывонд кодта, уый чи зоны, уыдон
ёппынкъаддёр цёрынц авд азы фылдёр.

Мёнёуы ног мыггаг
Австралиаг ахуыргёндтё лабораторон уавёрты ёр-

зайын кодтой мёнёу ёмё хъёбёрхоры мыггёгтё.
Зындгонд куыд у, афтёмёй, цёхх бирё кём ис, ахём
уавёрты зайёгойтё уайтагъд бахус вёййынц. Дунейы
фермерты тынгёй-тынгдёр тыхсын кёны, мёр цёх-
джындёргёнгё кёй цёуы, уыцы хъуыддаг. Австралийы
ахуыргёндты хоры ног мыггёгты цёхх ёмё, цёхх бирё
кём ис, уыцы мёр ницы хъыгдары. Уый нё, фёлё сё
ахём мёры куы байтауынц, уёд сё тыллёг вёййы 70-
80 проценты бёркадджындёр.

ТЛАТТАТЫ Бексолтан

Сценёйы хёст йё тёккё тынгыл уыд. Ёхсаргёрд-
ты зёлланг хъуыст, драмон къорды артисттё сё
удёй арт цагътой. Афтид залёй сём лёмбынёг

каст драмон къорды режиссер Солтан, ёмё йё цёсгомы
ёууёлтё нёдёр ёхсызгондзинад ёвдыстой, нёдёр лёп-
путы архайдёй разы кёй нёу, ууыл дзурёг уыдысты. Йё-
хицён ёнцад бадт, ёмё, ам ис, уый уыдонёй исдугмё
рох дёр фёци. Уалынджы райхъуыст йё барджын хъёлёс:

— Бауромут хёст!
Лёппутё сё хёцын фёуагътой, алчи сё йё амынд бы-

наты ёнё змёлгёйё алёууыд. Чертыхъойы хёцён бынат
се 'ппёты фёстё уыд, фёлё уый цёмёдёр гёсгё се
'ппёты разёй фестад. Солтан сабыр къахдзёфтёй ком-
коммё уымё бацыд:

— Чертыхъо, цал хатты дын загътон, Пъорпъор спектаклы
сёйраг хъайтар у, спектаклы! Уый дыл хъуамё фёуёлахиз
уа, уый, ёмё йё афтёмёй ды та дё быны скёныс!
Режиссерён йё цёстытё мёсты ёрттывд фёкодтой,

ёмё йё ныхас балхынцъ кодта:
— Уё бынёттём!
Чертыхъо смёсты ёмё йё фындзы бын багуым-гуым

кодта:
— Хъайтар... Хёлынбыттыры базыртёй уёлдай дзы нё

уёз, нё хъару ис ёмё, дам, хъёбатыр... Кёд хъёбатыр у,
уёд мё абырсёд...
Райхъуысти та Солтаны хъёлёс:
— Райдайут!
Репетици ногёй райдыдта. Стынг та ис ёхсаргёрдтёй

хёст. Чертыхъойы тыхджын рариуыгъдёй Пъорпъоры къух-
тёй ёхсаргард фётахт ёмё Солтаны тёккё цур пъолы
ныссагъд. Чертыхъомё уый фаг нё фёкаст: Пъорпъоры
ёваст йё тёрттёй фелвёста ёмё йё уадидёгён йё
дыууё уёныл авёрдта. Йё маст ныхъуыргё, Солтан уёз-
зау къахдзёфтёй бацыд Чертыхъомё. 

— Цал хатты дын загътон, мёнё лёппу: Пъорпъор пье-
сёйы сёйраг архайёг у ёмё дыл уый хъуамё фёуёлахиз
уа!
Чертыхъо хёлиу алёууыд, йё фётён риу размё ракод-

та:
— Ныр мын цытё дзурыс, ме 'нёзонгё у Боцкайы

фырт?! Кём мын схъайтар? Мё иу цонджы тых ём куы нё
ис! Абырса, дам, дё! Цёмён мё хъуамё абырса? Ёз дёр
мё хёдзарёй лёгён рацыдтён! Ёз дёр лёг дён!

Ёз дёр 
лёг дён

Хъёл
дзёг

 

радз
ырд

(“Рёстдзинад”-ы архивёй)

Петр ёрыгонёй хорз арёхст зарынмё дёр



Хонём уё!

10 июлы, хуыцаубоны, Хетёджы къохы бёрёгбонмё
Хъёдгёроны кувёндонмё хуынд цёуынц хъёуы

цёрджытё, стёй хъёуёй рацёуёг адём. 
Табуафси, саккаг нём кёнут! Дзуары хорзёх

уё уёд! Фарн ёмё амонд уёнт уё алкёй хёд-
зары дёр, нё Ирыстоны цёрджытё! 
Дуне сабыр уёд, ёмё уёлахиз уёд Ирыстон!

Дзуары лёгтё

РЕКЛАМЁ, ХЪУСЫНГЁНИНЁГТЁ

Ногиры дыргъкусёг ём-
балёдтёй иуы фёзуатыл
цалдёр хатты дзаумёттё
адавынёй кёуыл гуырыс-
хо кёнынц, оперативон-
агурён мадзёлттё бах-
хёст кёнгёйё, Горётгё-
рон районы мидхъуыддёг-
ты хайады кусджытё Уд-
муртийё нём ёрбацёуёг
ахём 42-аздзыд нёлгой-
маджы ёрцахстой.

Куыд рабёрёг, афтё-
мёй, адём кём нё уыд,
ахём хёдзёрттём фёны-
хилгёйё, фыдгёнёг дзы
пайдайаг дзаумёттё давта.
Зёгъём, нёлгоймаг
хёдзёрттёй иуёй адавта
110 мин сомы ёхца ёмё
сыгъзёрин къухдарён, ин-
нёйё та амырхта 15 мин
сомы аргъ чырёг телефон.
Ёнаипп архайды фёрцы

барадхъахъхъёнджытё
къёрныхы баурёдтой. Ахст
адёймаг, йё азымыл ба-
сётгёйё, пъёлицёйы кус-
джытён загъта: "Ирыстон-
мё ёхца бакусынмё ёрба-
цыдтён. Цалдёр боны
Дзёуджыхъёуы куыстуёт-
тёй иуы куы бакуыстон,
уёд адёмёй дзаумёттё
давын райдайыны фёнд
скодтон".
Барадхъахъхъёнджытё

давд исбон кёмёй байстой
ёмё уголовон кодексы 158
статьяйы 2 ёмё 3 хёйттём
("Адавд") гёсгё, Уголовон
хъуыддаг кёуыл сарёзтой,
нё республикёйы уыцы уа-
зёгён тёссаг у 6 азы дёр-
гъы ахёстоны фёбадынёй.

РЦИ-Аланийы 
Мидхъуыддёгты 

министрады 
пресс-службё

Барадон фётк

Ахуырад

(Райдайён 2 фарсыл)

Рёстёг ивгё
кёны

— Фыццагдёр уал дард-
там, рёстёмбис бинонты
цас хъёуы, уый бёрц фос.
Архайдтам ёхсыры
куыстад райдайыныл дёр.
Фёлё уый фёстё нёхи
ууыл атигъ кодтам, ём-
бёлгё фадёттё нын кёй
нё уыд, уый тыххёй.
Дарддёр та чысылгай нё
къёхтыл слёууыдыстём.
Рёстёг фёхуыздёр, —
ныхас кёны Фидараты
Хасанбег. — Тынг нын фё-
ахъаз паддзахадон ёх-
хуыс. Фыццаг уал райстон
МТЗ трактортё ёмё иу-
мёйаг нысаниуёджы
хъёууонхёдзарадон трак-
тор ДТ-75 ёмё сыл рай-
дыдтон кусын. 

2002 азы зёхкусёг-
фермерон хёдзарад ссис
хъёууонхёдзарадон коо-
ператив. Абон хъёууон-
хёдзарадон куыстадон ко-
оператив "Иран"-ы ис 12
белорусаг хёддзёугё хо-
рёфснайён комбайнтё
"Полесье", стыр ростоваг
трактортё "Кировец" бёт-
гё техникёимё, ёрёджы
та Хъазанёй райстой хёд-
дзёугё пырхгёнён
"Барс". Иу ныхасёй,
хёдзарады фаг ис хъёу-
уонхёдзарадон техникё,
суанг ма иннётён дёр
ёххуыс кёны уалдзыгон-
быдырон куыстыты
рёстёг, ёмё хоры куль-
турты тыллёг ёфснай-
гёйё дёр. 

"Иран"-мё цы 25 гекта-
ры ис, уымёй уёлдай
абон 600 гектары куыст-
гонд цёуы ёндёр хёдза-
рёдты. Уыдон зайын кё-
нынц нартхор, мёнёу,
хъёбёрхор, сойё. — Би-
рё зёхкусёг-фермерон
хёдзарёдтён сёхицён
сё бон нёу комбайнтё
самал кёнын, Цёгат
Ирыстоны бирё хёдза-
рёдтём чысыл фёзуёттё
кёй ис, уый тыххёй. Уы-
мё гёсгё 2012 азы мах
райстам комбайнтё. Дёс
азы размё мах практикон
ёгъдауёй ёххёссы-
дыстём ёппёт республи-
кёйыл дёр.  Ныртёккё
нё комбайнтё сёрды ём-
бисёй фёстёмё хор-
ёфснайын райдайдзысты

Мёздёджы районёй, уый
фёстё ацёудзысты сыхаг
Цёцён ёмё Мёхъхъёлы
республикётём, махмё
та ёрбаздёхдзысты
фёстаг рады ёмё афтё
ёдзухдёр ахём зилаккы.
Уымёй уёлдай нарт-
хорёфснайёнты фёстё
ёмбырд фёкёнём сё
баззайёгтё дёр ёмё сё
бахъахъхъёнём  фосён
холлагён, — радзырдта
сёрдар.

Гагадыргътё
ёмё хёрзмыггаг

фос
"Иран"-ы бауынаффё

кодтой гагадыргъты куыс-
тад дёр сахуыр кёнын.
Нё фарста "Торф цёмён
ёрбаластат?" Фидараты
Хасанбег дзуапп радта,
ацы аз, дам, фондз гекта-
ры бёрц фёзуаты ныс-
садздзысты "голубикё",
зёгъгё, ахём гагадыргъ,
йё хёдзарад фыццаг уы-
дзён Цёгат Ирыстоны,
ёмё ам зайын кёнын
райдайдзысты ацы ёвё-
джиау гагадыргъ. Пайда-
йаг кёй у, уымёй уёлдай
йё ад ёмё хуыз дёр
зёрдёйыл ёмбёлынц.
Тыллёг дётты мёнёр-
гъыйы хуызён, йё къу-
тёртыл рёгъёд фёкёны
къёпхёнгай.
Фосдарынадыл куы дзу-

рём, уёд абоны онг
х ъё у у о н хё д з а р а д о н
куыстадон коллективты
"Иран"-ы 200 сёры ис,
дзидзайы куыстадён кёй
дардзысты, ахём стуртё.
Уыдон сты хъазахаг урс-
сёрджын хъуццыты мыг-
гаг. 
Фысты къабаз та рай-

дыдта чысыл бёрцёй, ко-
оператив ма зёхкусёг-
фермерон хёдзарад куы
уыдис, уёд. Сёргълёууёг
хъуццыты уыцы рёстёг
баивта 15 фысыл — ма-
дёлтё уыдысты уёрыччы-
тимё. Ныртёккё хъёу-
уонхёдзарадон куыстадон
кооперативы дзуджы ис
ёртё мин сёры. Ёрмёст
ацы азы уалдзёджы зёд-
даг фосёй ист ёрцыд
1500 уёрыччы. Фыстён
ныззадысты сё 90 про-
центы, ёмё уый у хорз
бёрёггёнён. 

Хъыгагён, сё хъуын у
чиз (хъёбёр) ёмё йё ла-
сын бахъёуы бырондонмё
судзынмё. Дагестаны
хуызён иннё тыхстаг
фарста у, "Иран"-мё дёр
хизёнуёттё фаг кёй
нёй, уый. Уымё гёсгё,
ныхас кёнын бахъёуы ацы
куыстыл чи архайы, ахём
адёмимё.

Хъёууон-
хёдзарадон 
династи

Фидары-фырты ныфс
нё сётты: Хъёууонхёдза-
радон куыстадон коопера-
тивы РЦИ-Аланийы хъёу-
уон хёдзарады министрад
делегатёй сёвзёрста
хёрзмыггаг фыстё ёмё
сёгъты XXII-ём уёрёсе-
йаг равдыстмё. Уый ацы
аз ацыд 24 майё 28 май-
мё Волгограды. 
Уымёй уёлдай, "Иран"

у Уёрёсейы Федерацийы
Фысдарджыты национ цё-
дисы уёнг дёр. Хасанбег
радзырдта ёввахсдёр
нысанты тыххёй дёр: —
Хъуамё фысты нымёц
схёццё уа фондз мин сё-
ры онг. Хёрзмыггаг хё-
дзарады фысвосдарды
хыгъды сёвёрын. Уымён
ёмё ацы къабазёй хъёу-
гё ёфтиёгтё цёуы
хёрдзтё бамбёрзынён.
Куыд федералон, афтё
бынёттон бюджетёй дёр
хорз ёххуыс ёнкъарём
2012 азёй фёстёмё.
Ёмбёлгё цёстдард нём
кёй ис, уый руаджы фы-
сты нымёц фылдёр кёны. 
Иудадзыг 10 адёй-

маджы кусы кооперативы,
у а л д з ы г о н - б ы д ы р о н
куыстыты рёстёг та уыдо-
ны нымёц фёфылдёр
вёййы 50 онг. — Нё фы-
дёлтё уыдысты, зёхкус-
джытё ёмё мах дёр ёп-
пынкъаддёр цыппёрём-
фёндзём фёлтёрты ми-
нёвёрттё ёнувыд стём
ацы куыстыл. Мё кёстёр-
тё се 'ппёт дёр райстой
хорз ахуырад, сё фылдёр
— хъёууонхёдзарадон.
Фырттё сарёзтой сёхи
зёхкусёг-фермерон хё-
дзарёдтё. Никёй сё ба-
фёндыд горёты ёрбы-
нёттон уёвын, райгуырён

хёдзарёй дард цёрын.
Чызджытёй иу мой скодта
Мёскуымё, фёлё ёр-
вылаз йе 'ртё сывёллони-
мё фёцёрынц махмё, —
фёстагмё йё ныхас бал-
хынцъ кодта Фидараты
Хасанбег. 
Мах та ма бафтауын

фёнды: хъёууонхёдза-
радон-куыстадон коо-
ператив "Иран" Уёрё-
сейы Федерацийы База-
радон-промышленнон
палатёйы сёргълёу-
уёг Сергей Катыринёй
ёвдисёндар райста
2021 азы кооператив
сёрмагонд акцийы уё-
лахиздзау кёй ссис
ёмё сёдё хуыздёр
Бинонты компаниты ны-
мёцмё кёй бацыд
УФ-йы Базарадон-про-
мышленнон палатёйы
Президенты армдар-
дёй, уыдётты тыххёй.
Акци арёзт ёрцыд,
Уёрёсейы Базарадон-
промышленнон палатё ку-
сын куы райдыдта, уёдёй
нырмё 104 азы кёй ра-
цыд, уый фёдыл.
Кёронбёттёны мын

Фидараты Хасанбег хъаз-
гёмхасёнты дзырдта,
зёгъгё, хъёууонхёдзара-
дон куыстады, дам, мё
тыхтё кёцы къабазы нё
бафёлвёрдтон, ахём
нёй. Ёмё уым мёнгёй
цы ис? Суанг ма коопера-
тивы тракторон паркмё
ёввахс цы чысыл цад ис,
уым дёр ём цъыллинджы-
тё кёнынц карп, урс амур,
толстолобик ёмё ёндёр
кёсёгтё. Хъёууон цымы-
дисдзинады тыххёй та
хёдзарон тёрхъустё дёр
хъомыл кёнын райдыдта. 
Фидараты Хасанбег йё

зёрдё дары йё цоты цо-
тыл. Куы, дам, бахъомыл
уой, уёд дарддёр ахёц-
цё кёндзысты бинонты
хъёууонхёдзарадон дина-
сти. Ёрмёст исбон бам-
бырд кёныны тыххёй нё,
фёлё сё алкёй царды
нысан дёр уыдзён сё ба-
байы хуызён сё тыхтё
х ъё у у о н хё д з а р а д о н
куыстады бафёлварын.

Газет "АПК 
Северного Кавказа"-йы

2022 азы майы
рауагъдёй

Ёрмёг бацёттё
кодта 

ТОХСЫРТЫ Къоста

"Иран" кусы ёнтыстджынёй

Ахуырты фыццаг бон сё
базонгё кодтой Аивёдты
лицейы ахуырадон ёмё
сфёлдыстадон гёнёнти-
мё. Сывёллёттё федтой
лицейы кълёстё, бабёрёг
кодтой ахуырдзауты аива-
дон куыстыты галерей
"Артриум", бакастысты, ацы
ахуырадон проекты раздёр
цы курдиатджын сывёллёт-
тё архайдта, уыдоны тых-
хёй цыбыр кинонывтём,
ныхас кодтой лицейы ахуыр-
гёнджытимё.
Лицейы фёлтёрдджын

ахуыргёнджытё сывёл-
лётты зонгё кодтой нывкё-
нынад, музыкалон аивад
ёмё хореографийы сусёг-
дзинёдтимё. Уымёй уёл-
дай ма сын цымыдисаг
экскурситё арёзт ёрцыд
республикёйы Планетари-
мё, Национ, Суаргом хъахъ-
хъёнджыты ёмё Тугъанты
Махарбеджы номыл аива-
дон музейтём, "Барбашовы
фёз"-мё, уыдысты пад-
дзахадон филармонийы за-

рёггёнджыты къорды репе-
тицийы, Ахуырадон центр
"Кванториум"-ы. 

Уымёй уёлдай сын фа-
дат уыд се 'нёниздзинад
фёфидардёр кёнынён
ёмё хъазтизёрты, спорти-
вон ерысты архайгёйё та
сё уёгъд рёстёг хъёл-
дзёгёй арвитынён.

Ахуырты ацы рады цы
фёсивёд архайдтой, уыдон
се ‘ппёт дёр сёхи равдыс-
той фёзминагёй. Фёлё
уёддёр се 'хсён уёлдай
раппёлинагдёр разындыс-
ты Пухаты Георги, Дарчи-
ты Сантанё, Басаты Ос-
кар ёмё Чъерджиаты
Сослан.
Сё ахуыргёнджытё сты

Майя Байдасова ёмё Ан-
нё Мовсесян. Канд бирё-
вёрсыг зонындзинёдтё
сын нё дёттынц, фёлё ма
сын фадат дёттынц сёхи
сфёлдыстадон хъуыдыйы
рёзтён ёмё аивады хи
сёрмагонд фёндаг ссары-
нён. 
Ацы суинаг фёсивёд ли-

цейы ахуыр кёнынц фён-
дзём къласёй сёрмагонд
программё "Курдиатджын
сывёллёттё"-мё гёсгё. 

— Аивёдты республикон
лицейы цур курдиатджын
сывёллётты рёзты центр

"Арт-перспектива"-йы хёс-
тё ёмё нысантё царды
уагъд цёуынц нё бёстёйы
Президенты фонд " Культу-
рёйы хъёппёристё"-йы
гранты фёрёзтёй, — ба-
хахх кодта лицейы сёргъ-
лёууёг Ходы Фатимё. 

ТАСОЛТАНТЫ Сослан

Курдиатджын сывёллётты
рёзтён — ёппёт фадёттё 

Аивёдты республикон лицейы курдиатджын сывёл-
лётты сфёлдыстады рёзты центр "Арт-перспектива"-йы
кёронмё ёрхёццё сёрдыгон ахуырты рад. Се сфёл-
дыстадон рёзты гёнёнтё дзы фёуёрёхдёр кодтой нё
республикёйы, районтё ёмё хъёуты чи цёры, уыцы
ёртын курдиатджын сывёллоны.

Удмуртаг 
хуыснёг

Гусаты фёрнджын хёдзары Барис ёмё
Райханён уыдис ёртё кёстёры: Эльбрус,
Эльвирё ёмё Виталик. Стыр хъыгагён,
1987 азы кёстёр Виталичы сластой ёфса-
дёй. Уыйадыл фёкъахыр сты бинонтё. 
Мё фыдыхо Тебиаты-Гусаты Барисы

чызг Эльвирё фёцардис йё райгуырдёй
йё амёлётмё
Ёрыдоны районы
Нартыхъёуы. Би-
рё фыдёбёттё
бавзёрста йё
царды фёндагыл.
Йё хъысмёт сба-
ста  ахуыргёнё-
джы дёсныйади-
мё ёмё дыууис-
сёдз азмё 'ввахс
фёкуыста райда-
йён кълёсты
ахуыргёнёгёй.
Тынг ёнувыд

уыд йё сывёллёт-
тыл, узёлыд-иу сыл куыд йёхи хъёбултыл,
афтё. Фёсурокты-иу лёмёгъдёр сывёл-
лёттимё уёлдай сахёттё дёр бакуыста.
Уёдё ныййарджытё дёр аргъ кодтой дёс-
ны педагогён.
Районы разамонджытё йын йё хъёппё-

рисджын фыдёбонён бирё хёттыты рад-
той арфёйы гёххёттытё. Уымён ма бё-
рёггёнён сты мёнё ацы ёмдзёвгёйы
рёнхъытё дёр, ныффыста сё Тебиаты-
Дзёгъойты Жаннё Эльвирёйы ацыды
фёстё номарынён. 

ххх
Куыд тагъд ацыдтё не 'хсёнёй, Эльвирё,
Ёгъатыр дём цёмён разынд хъысмёт?
Бёргё дём уыди рухс хъуыдытё бирё,
Дё цотыл уыд дё катай ёмё мёт.

О, низёфтауёг, авддёлдзёх ныххауёд,
Дёу чи атыдта не 'хсёнёй, мё бон...

Цёргё-цёрёнбонты йын худёнбонтё ма уёд,
Фёласёд ёй ёнамонд ранмё дон.

Дё ныййарёг цы кодта, цы Хуыцауён,
Цёмён ын скодта уёд уёззау тёрхон?
Йё дыууё хурёй аззади афтидёй,
Ныууагътой йын йё зёрдёйы хъёдгом.

Дё кёстёрты куы ныууагътай дзыназгё,
Куы дё агурынц: "О, нана, кём дё?",
Фёкёсынц дын дё хуызистмё ёнкъардёй,
Ёмё-та ногёй, гъёй-дё-гъа, кёугё...

Дё цардёмбал дыл сусёгёй фёкёуы,
Дё фёстё ма куы фёцёрид ёнус.
Дё мадызёнёг — иунёг ёфсымёрён,
Куы нал кёны йё цёстысыг хус.

Дё ахуырдзаутё, цавддуртау, куы фесты,
Дё фёлмён ныхас нал хъуысдзёнис ныр.
Дё мидбылхудт ма уайдзёни сё цёстыл,
Дё фарн уёлёуыл баззайдзён зёххыл.

Уыцы зёрдёрыстёй сёхимё нёма
'рцыдысты, ёмё-та ног зёрдёцёф, фё-
тыхст карз низёй Эльвирё, не 'хсёнёй
фёхъуыд 2 июны.
Йё фёстё ныууагъта ёгъдауджын

кёстёртё ёмё сё цоты. Уыдон Эльви-
рёйы ном никуы фёрох кёндзысты, цёс-
сыгкалгё мысдзысты йё рухс ном. 

ГУСАТЫ Мальвинё

Номарён

Йё ном рох нё уыдзён

Тебиаты бинонтё бузныг зёгъынц,
сё зыны сахат, Тебиаты-Гусаты Бари-
сы чызг Эльвирёйы зианы бон сё
фарсмё чи балёууыд, сё рисёй сын
чи айста, уыцы ёрцёуёг адёмён
ёмё хъусын кёнынц, йё дыууиссё-
дзём боны кёнд кёй уыдзён 11 июлы,
къуырисёры, Нартыхъёуы, Сталины
уынджы 29-ём хёдзары. 

Нё бёстёйы ёппёты
тыхджындёр штангистти-
мё ерыс кёндзысты
Ирыстоны аст минёвары.
Сылгоймёгты ерысы

архайынц: Гусалты Зё-
ринё (71 кг онг уёзы),
Челёхсаты Мёдинё (76
кг) ёмё Соттиты Янё
(81 кг). Нёлгоймёгты
'хсён чемпионаты хёрзи-
уёг рамбулыныл ерыс
кёндзысты: Дзёгъойты

Сослан (102 кг онг уёзы),
Кёсёбиты Алыксандр
(102 кг), Наниты Тимур
(109 кг), Наниты Арсен
(+109 кг) ёмё Кокайты
Сослан (+109 кг).
Ерыстё райдыдтой 5

июлы. Уыцы бон сё хъару
ёвдыстой рогдёр уёзты
архайёг нёлгоймёгтё
ёмё сылгоймёгтё. Ирон
чызджытё Гусалты Зёри-
нё ёмё Челёхсаты Мё-

динё ерыс кодтой 6 июлы,
ёмё сё архайд рауад
раппёлинаг.

71 кг онг уёзы Гусалты
Зёринё бацахста 2-аг бы-
нат. Зёринё дыууё хуызы
систа 226 кг (102+125).

Йё разёй фёцис Красно-
дары крайы минёвар,
Уёрёсейы амёйразмёйы
чемпион Анастасия Ро-
манова. Уый Зёринёйё
систа ёрмёстдёр 1 кг
фылдёр. 

76 кг онг уёзы Челёх-

саты Мёдинё дывёрёй
равдыста 216 кг (95+121)
ёмё йё уёзы ссис
Уёрёсейы чемпион.
Абон ерысты архайдзён

нё иннё курдиатджын
чызг Соттиты Янё, иннё

бонты та сбёрёг уыдзыс-
ты 102 кг, 109 кг ёмё
109+ кг уёзон нёлгой-
мёгты 'хсён уёлахиз-
дзаутё ёмё призертё.

БАСКАТЫ Уырызмёг 

Уёззау атлетикё

Нё чызджыты уёлахиз
Хабаровскы

Ацы бонты Дард хурыскёсёны, Хабаровскы,
уёззау атлетикёйё цёуы Уёрёсейы чемпио-
нат нёлгоймёгтё ёмё сылгоймёгты 'хсён.

ЧЕЛЁХСАТЫ Мёдинё

ГУСАЛТЫ Зёринё ёмё
йё тренер ТОГОЙТЫ Ёхсарбег

Цёгатирыстойнёгтё
разёнгардёй архайынц
Ёппётуёрёсеон адё-
мон фронты проект
"Алцыдёр — Уёлахи-
зён" ёххёст кёныны
хъуыддаджы.

Адёмон фронты цёгат-
ирыстойнаг регионалон ёх-
хёстгёнёг комитетмё ёр-
бафтыд Донецк ёмё Лу-
ганскы Адёмон республи-
кёты гёрзифтонг тыхты
ёфсёддон службёгён-
джытён ёххуысы радон
хай. 
Проект ёххёст кёныны

хъуыддаджы ёппётёй раз-
дёр архайыны фёнд чи
скодта, уыдоны ‘хсён сты
хёстонтён рацитё балхё-
нёг Зассеты Алыксандр
ёмё Сергей Новоятлов.
Пенсиисджытё Наталья

Горбатых ёмё Татьянё
Халеева хотё сты. Зын уа-
вёры уёвёг, адёмыл ауд-
гёйё, ацы сылгоймёгтё
сё чысыл пенситёй Дон-
басс сёрибаргёнёг ёф-
сёддонтён балхёдтой
хуыссён голджытё ёмё
чысыл туристон гауызтё.
Амёй размё адёмон

фронты регионалон ёх-
хёстгёнёг комитетмё ёх-
хуысы хуызы ёрбаф-
тыдысты чырёг телефонтё
ёмё рацитё.

— Алы адёймагмё дёр
ис хёсты архайёг ёфсёд-
донтён баххуыс кёныны
бар. Не 'фсёддонты хъё-
уынц згъёр жилеттё ёмё
худтё, рацитё, биноклтё,
ёвёстиатон хостё, тепло-
визортё, хъавёнтё, ёхсё-
вы уынынён ифтонггёрз-
тё, хуыссён голджытё
ёмё ёндёртё, — загъта
Адёмон фронты региона-
лон штабы ёмсёрдар Цё-
гёраты Руслан.
Бёлвырддёр номхыгъд-

тё ссарён ис портал pob-
eda.onf.ru-йы хайад
"фарстытё-дзуаппытё"-йы.
Ёмбырдгонд фёрёзтё
хардзгонд цёуыл ёрцёу-
дзысты, амынд хайады ис
уый тыххёй дёр хабёрттё.
Ёфсёддонтён хъёугё

дзаумёттё Дзёуджыхъё-
уы Димитровы уынджы
2-ём бёстыхайы ёрбы-
нёттон уёвёг Ёппёт-
уёрёсеон адёмон
фронты регионалон
хайадмё ёрбахёссыны
бар. Нё телефон:
70-70-08

БЁДТИАТЫ Оксанё

Ёхсёнадон 
организациты

Ёххуыс —
ёфсёддонтён 

